
agronomia 

aWaris  zRvispira regionSi temperaturis gavlena 

lobiosa da bamias  aRmonacenebis  morfologiur 

maxasiaTeblebze 

 

ნარგიზა ალასანია 
ასისტენტ პროფესორი, შოთა რუსთაველის სახელმწიფო უნივერსიტეტი, ბათუმი, 

საქართველო 

 
აჭარის  ზღვისპირა რეგიონში ჰავა ნოტიო სუბტროპიკულია, სადაც შესწავლილია ჰაერის მო-

მატებული ტემპერატურის (25 გრადუსი ცელსიუსის 1,2 და 3 სთ-ის განმავლობაში, 27 გრადუსი 
2სთ-ს განმავლობაში) გავლენა ლობიოსა  და  ბამიას (HIBISKUS ESKULENTUS L) აღმონაცენების 
მორფოფიზიოლოგიურ მახასიათებლებზე. ლობიო სითბოს მოყვარული მცენარეა. აღმოცენებისათ-
ვის მინიმალური ტემპერატურა 10-12 გრადუსია, ხოლო მთელი სავეგეტაციო პერიოდის განმავლო-
ბაში  2700-2800 გრადუსი ცელსიუს  აქტიურ ტემპერატურათა ჯამს საჭიროებს.   

ბამია ერთწლიანი ბალახოვანი მცენარეა ბალბისებრთა ოჯახიდან. ორსქესიანი, ერ-

თწლიანი ბოსტნეული კულტურაა მთავარი ფესვით, რომელიც ღრმად ჩადის ნიადაგში, 

რომელზეც  მომატებული (25 გრადუსი) ტემპერატურის ზემოქმედება  ერთი  საათით იწ-

ვევს ორგანოთა ზრდის სტიმულაციას. ხოლო მაღალი (27გრადუსი) ტემპერატურის ზე-

მოქმედებას  სამი საათით თან ახლავს ბამიას აღმონაცენის ჭკნობა და დაღუპვა. 

მწვანე კონცხი მდებარეობს აჭარის დასავლეთით, შავი ზღვის აღმოსავლეთ სანაპი-

როზე. მისი კლდოვანი რელიეფი განვითარებულია შუა ეოცენის ნაოჭა სუბსტრატზე, 

ზღვის დონიდან 90-100 მეტრზე. შედარებით განსხვავებული რელიეფით ხასიათდება, 

ვიდრე მიმდებარე კახაბრის ვაკე დაბლობი. ადგილის რელიეფის სიმაღლითი გავრცელე-

ბამ განაპირობა ლანდშაფტის სხვა კომპონენტების (ჰავა, მცენარეულობა, ნიადაგი, ექსპო-

ზიცია, ტენი და სხვ.) მრავალგვარობა. 

ჰავა აქ ნოტიო სუბტროპიკულია. მწვანე კონცხის გეოგრაფიული მდებარეობა -სუბ-

ტროპიკული ზონის ჩრდილო პერიფერიაზე, როგორც ე. ნაფეტვარიძე აღნიშნავს, განაპი-

რობებს მის სოლარულ ჰავას, რომელიც მცირედ განსხვავდება სუბტროპიკული ქვეყნების 

ჰავისაგან. აქ განსაკუთრებით საინტერესოა საშუალო წლიური ტენპერატურული ამპლი-

ტუდა, რომელიც მინიმალურია  არა მარტო საქართველოს ტერიტორიაზე, არამედ კონტი-

ნენტისათვისაც, რაც წარმოადგენს ერთ-ერთ მნიშვნელოვან ფაქტორს მცენარეთა მრავალი 

სახეობის ინტროდუქციისა და ზრდა-განვითარებისათვის. (სწორედ აქ მდებარეობს  ბათუ-

მის ბოტანიკური ბაღი). 

ჰაერის საშუალო  თვიური და წლიური ტემპერატურებია. 

სადგური 1 2 3 4 5 6 7 8 9 10 11 12 წლი-

ური 

ქვემო მწვ. 

კონცხი 

4,1 4,7 7,3 10,2 14,2 19,2 28,4 29,8 24,0 10,6 9,7 6,8 12,4 

ზემო მწვანე 

კონცხი 

6,0 6,1 8,3 11,2 15,0 18,7 27,5 27,9 19,3 11,4 12,2 8,9 13,8 

 

აჭარის ზღვისპირეთის ვულკანოგენურ ქანებზე თბილმა და ნოტიო ჰავამ ხანგძლივი 

დროის განმავლობაში განაპირობა წითელმიწა ნიადაგების გენეზისი. ამას პირველად ყუ-

რადღება მიაქცია პროფ. კრასნოვმა ”არსად რუსეთში მთის ქანების გამოფიტვა არ  ხდება, 

ისეთი არაჩვეულებრივი სისწრაფით, როგორც ეს არის ბათუმის მიდამოებში.:(1) 

მეოთხეული გამყინვარების შემდგომ ეპოქაში, თანამედროვე მცენარეული საფარის 

ჩამოყალიბებაში მნიშვნელოვანი  როლი შეასრულა ადამიანმა  მისი შეგნებული თუ შეუგ-

ნებელი სამეურნეო საქმიანობით. თითქმის ყველგან მოჩანს ამა თუ იმ დოზით ანტროპო-

გენური ფაქტორი. ეს განსაკუთრებით  ნათელია  გორაკ-ბორცვიან და დაბალ ზონაში, სა-

დაც ბუნებრივი საფარის ადგილას -უდიდეს ნაწილში  კულტურული მცენარეებია განვი-

თარებული. ჩვენს საკვლევ ობიექტზე მწვანე-კონცხზე ბოსტნეული კულტურა, ლობიო 

გვხვდება ყველგან საკარმიდამო ნაკვეთებზე, ხოლო ბამია  იშვიათად, მიუხედავად  იმისა, 

რომ იგი თავისი მორფოლოგიით, ბიოლოგიით და კვებითი ღირებულებითაც ბევრად არ 

ჩამორჩება ლობიოს. 

ექსპერიმენტს ვატარებდით მწვანე კონცხის აღმოსავლეთ ექსპოზიციის ფერდობებ-

ზე. ბათუმის შოთა რუსთაველის სახელობის სახელმწიფო უნივესიტეტის აგრარული მი-

მართულების საცდელ  ნაკვეთის ფერდობებზე, ტერასებზე 2010-2011 წლეებში. მწვანე კონ-

ცხზე ტემპერატურული რეჟიმის გავლენა ლობიოსა და ბამიას აღმონაცენის მორფოლოგი-

ურ ცვალებადობზე. 

ლობიო სითბოს მოყვარული მცენარეა. აღმოცენებისათვის მინიმალური ტემპერატუ-

რა 10-12 გრადუსია, ხოლო მთელი საცეგეტაციო პერიოდის განმავლობაში  2700-2800 გრა-

დუსი ცელსიუს  აქტიურ ტემპერატურათა ჯამს საჭიროებს. დაბალი ტემპერატურისადმი 

მეტად მგრძნობიარეა - 0,5-1 გრადუსზე მისი აღმონაცენი იღუპება. 2011 წლის 15 მაისიდან  

15 ივნისამდე-მწვანე კონცხის მიდამოებში ტემპერატურა 10 გრადუსზე ქვემოთ არ ჩამოსუ-

ლა, რამაც ხელი შეუწყო  ლობიოს დათესილი 80 თესლიდან  71 (90%-მდე) აღმოცენდა, მა-

შინ როცა ბამიას 80 თესლიდან  მხოლოდ 57(70%-მდე). 

ბამია ერთწლიანი ბალახოვანი მცენარეა ბალბისებრთა ოჯახიდან, ორსქესიანი, ერ-

თწლიანი ბოსტნეული კულტურაა მთავარი ფესვით, რომელიც ღრმად ჩადის ნიადაგში. 

ბამია თვითდამტვერავი მცენარეა, მაგრამ ტენიანი კლიმატის პირობებში შესაძლებელია 

მოხდეს ჯვარედინი დამტვერიანებაც, რაც იწვევს ჯიშური შედგენილობის ცვლილებებს 

მიღებული თესლებით თესვის დროს. ნაყოფმსხმოიარობას  ბამია  იწყებს  დათესვიდან  60-

65 დღის შემდეგ  და ეს პროცესი გრძელდება მცენარის მოყინვამდე. მოსავლიანობა მაღა-

ლია  კარგი მოვლის პირობებში.(2) 

ლობიო კარგად ვითარდება კირიან ნიადაგებზე, ვერ იტანს ნიადაგის მჟავე რეაქციას, 

ვერ ეგუება დამლაშებულ ნიადაგებს. ლობიოს ზრდა-განვითარება ნაწილობრივი  დაჩ-

რდილვით  არ ფერხდება, ამიტომ მას ხშირად თესავენ სხვა კულტურებთან შერჩევით. 

კულტურაში შემოტანილია ოცამდე ლობიოს  სახეობა, მაგრამ მათგან ჩვენში ყველაზე მე-

ტად გაცრცელებულია ჩვეულებრივი ლობიო. ჩვენ ექსპერიმენტში გამოვიყენეთ მაშა ლო-

ბიო, რომელიც შედარებით ნაკლებადაა გავრცელებული. 

ლობიოს აღმონაცენი ტემპერატურის  სამი გრადუსით მომატებისას ინვითარებს 2-3 

ფოთოლს, ყველა  აღმონაცენი სიცოცხლის უნარიანია, ხოლო ბამია ამ პერიოდში  იზრდება 

2-3 სმ სიმაღლეში და ინვითარებს 1-2 ფოთოლსაც.(3) 

შესწავლილია ჰაერის მომატებული ტემპერატურის (25გრადუსი ცელსიუსის 1,2 და 3 

სთ-ის განმავლობაში, 27 გრადუსი 2სთ-ს განმავლობაში) გავლენა ლობიოსა  და  ბამიას 

(HIBISKUS ESKULENTUS L) აღმონაცენების მორფოფიზიოლოგიურ მახასიათებლებზე. მო-

მატებული (25გრადუსი) ტემპერატურის ზემოქმედება  ერთი  საათით იწვევდა ორგანოთა 

ზრდის სტიმულაციას, ხოლო მაღალი (27 გრადუსი) ტემპერატურის ზემოქმედებას სამი 

საათით თან ახლდა ბამიას აღმონაცენის ჭკნობა და დაღუპვა. ამავე ტემპერატურაზე ლო-

ბიოს  აღმონაცენი გამძლე  აღმოჩნდა, თუმცა შეინიშნებოდა ცვლილებები  ფესვის მორფო-

ლოგიაში: მთავარი  ფესვის წვერის ნეკროზი, გვერდითი ფესვების ზრდისა და აღდგენის 

შეფერხება. ლობიოს აღმონაცენის ორგანოებს შორის  ლებნები ყველაზე გამძლე აღმოჩნდა 

ტემპერატურული შოკისადმი. ტემპერატურის ზემოქმედებამ შესწავლილ მცენარეთა აღ-

მონაცენებში გამოიწვია ტენის შემცველობის კანონზომიერი შემცირება, რაც ტემპერატუ-

რის სიდიდისა და ზემოქმედების  ხანგძლივობის მატებასთან იყო დაკავშირებული. ტემ-

პერატურის მატებამ ორი საათის განმავლობაში გამოიწვია აღმონაცენში წყლის ისეთი რა-

ოდენობით შემცირება, რასაც თავის მხრივ მოჰყვა ზრდის ინჰიბირება. 

THE INFLUENCE OF TEMPERATURE ON THE MORPHOLOGICAL CHARACTERISTICS OF 

SEEDLINGS OF BEANS AND BAMIA IN THE COASTAL ZONE OF ADJARA 

 

Nargiza  Alasania 

Assistant Professor, Shota Rustaveli State University, Batumi, Georgia 

 

Summary 

The climate is humid subtropical here.  The influence of the increasing temperature of air on the 

morphological characteristics of seedlings of beans and bamia has been studied (25 degree Celsius for 1, 2 and 3 

hours). It needs the sum of active temperatures (2700-2800 degree Celsius) during the vegetation period. 

 

 

ТЕМПЕРАТУРНОЕ ВЛИЯНИЕ МОРФОЛОГИЧЕСКИХ ХАРАКТЕРИСТИК  

НА РАССАДЫ ФАСОЛИ И БАМИИ В ПРИБРЕЖНЕМ РЕГИОНЕ АДЖАРИИ 

 

Наргиза Аласаниа 

Ассистент Профессор, Государственный университет  Шота Руставели, Батуми, Грузия 

 

Резюме 

 Климат здесь влажный субтропический. Повышенная  температура воздуха  (250С по в течений 

1,2 и 3 час, 27°С в течение 2 ч) воздействует бобов и бамии (Hibiskus ESKULENTUS L) на рассады 

морфофизиологического характеристику. Фасоли теплолюбивое растение. Происхождение для 

минимальной температуры 10-12 градусов, в то время как остальная часть 2700-2800 период  градусов по 

цельсию активных температур суммы потребностей. 

 

 

       

                        

 


